
OʻZBEKISTON RESPUBLIKASI QASHQADARYO VILOYATI
HOKIMINING
QARORI

2025-yil 13-sentabr 452-4-0-Q/25 Qashqadaryo viloyati
hokimligi

Oʻzbekiston Respublikasi Prezidentining 2025-yil 15-avgustdagi “Oʻzbekiston
Respublikasida suv resurslarini boshqarish va irrigatsiya sektorini

rivojlantirishning 2025-2028-yillarga moʻljallangan dasturini tasdiqlash
toʻgʻrisida”gi PQ-250-son qarorining ijrosini taʼminlash haqida

Oʻzbekiston Respublikasi Prezidentining 2025-yil 15-avgustdagi “Oʻzbekiston
Respublikasida suv resurslarini boshqarish va irrigatsiya sektorini rivojlantirishning
2025-2028-yillarga moʻljallangan dasturini tasdiqlash toʻgʻrisida”gi PQ-250-son qarori
ijrosini taʼminlash hamda Amu-Qashqadaryo irrigatsiya tizimlari havza
boshqarmasining 2025-yil 6-sentabrdagi 01-07/2739-son xatiga muvofiq, Oʻzbekiston
Respublikasi “Mahalliy davlat hokimiyati toʻgʻrisida”gi Qonunining 6-moddasiga
asosan

QAROR QILAMAN:
1. Oʻzbekiston Respublikasi Prezidentining ushbu qaroriga asosan «Oʻzbekiston

Respublikasida suv resurslarini boshqarish va irrigatsiya sektorini rivojlantirishning
2025-2028-yillarga moʻljallangan dasturi”, prognoz koʻrsatkichlari, suv resurslarini
oqilona boshqarish, ulardan samarali foydalanish va muhofaza qilish ishlarini
muvofiqlashtirish boʻyicha respublika suv kengashi tarkibi tasdiqlanganligi inobatga
olinsin.

2. Quyidagilar :
daryolar va soylardagi gidrologik postlarni raqamli texnologiyalar asosida

avtomatlashtirilgan uskunalar bilan jihozlash ishlarining prognoz koʻrsatkichlari 1-
ilovaga;

irrigatsiya obyektlarini qurish va rekonstruksiya qilish ishlarining prognoz
koʻrsatkichlari tarkibi 2-ilovaga;



suv xoʻjaligi tashkilotlari hisobidagi irrigatsiya tizimi kanallari, gidrotexnika
inshootlari va gidropostlarni taʼmirlash hamda tiklash ishlarining prognoz
koʻrsatkichlari 3-ilovaga;

suv xoʻjaligi vazirligi tasarrufida boʻlgan nasos stansiyalardagi eskirgan
nasoslarni yangilash ishlarining prognoz koʻrsatkichlari 4-ilovaga;

suv xoʻjaligi vazirligi tasarrufida boʻlgan nasos stansiyalardagi eskirgan elektr
dvigatellarni yangilash ishlarining prognoz koʻrsatkichlari 5-ilovaga;

suv xoʻjaligi vazirligi tasarrufida boʻlgan nasos stansiyalarga energiya tejamkor
qurilmalarni oʻrnatish ishlarining prognoz koʻrsatkichlari 6-ilovaga;

suv xoʻjaligi vazirligi tasarrufida boʻlgan nasos stansiyalarga energiya tejamkor
qurilmalarni oʻrnatish ishlarining prognoz koʻrsatkichlari 7-ilovaga;

suv omborlari, sel-suv omborlari va boshqa yirik gidrotexnika inshootlarida
nazorat-oʻlchash uskunalari hamda xabar berish va maʼlumot yetkazishning
avtomatlashtirilgan tizimlarini modernizatsiya qilish, tiklash va yangilash ishlarining
prognoz koʻrsatkichlari 8-ilovaga;

nasos agregatlarida suvni onlayn rejimida monitoring qilishning prognoz
koʻrsatkichlari 9-ilovaga;

meliorativ kuzatuv quduqlarini avtomatlashtirilgan monitoring qilish tizimiga
oʻtkazishning prognoz koʻrsatkichlari 10-ilovaga;

qishloq xoʻjaligi ekinlarini sugʻorishda suv tejovchi texnologiyalarni joriy qilish
boʻyicha manzilli dasturi 11-ilovaga;

melioratsiya obyektlarini qurish va rekonstruksiya qilishning prognoz
koʻrsatkichlari 12-ilovaga;

melioratsiya tarmoqlarini tizimli taʼmirlash va tiklash ishlarining prognoz
koʻrsatkichlari 13-ilovaga;

suv xoʻjaligida davlat-xususiy sheriklik tamoyillari asosida loyihalarni amalga
oshirishning prognoz koʻrsatkichlari 14-ilovaga;

suv xoʻjaligi tizim tashkilotlarini oliy maʼlumotli mutaxassis kadrlar bilan
taʼminlashning prognoz koʻrsatkichlari 15-ilovaga;

suv xoʻjaligi sohasida ilmiy tadqiqot, tajriba konstruktorlik ishlarini amalga
oshirish, ilmiy va innovatsion salohiyatni oshirish, ilmiy yutuqlar va nou-xaularni joriy
qilishning prognoz koʻrsatkichlari 16-ilovaga muvofiq tasdiqlansin.



3. Amu-Qashqadaryo irrigatsiya tizimlari havza boshqarmasi (F.Siddiqov)
tumanlar hokimliklari hamda masalaga aloqador korxona va tashkilotlar bilan
birgalikda:

sugʻoriladigan yerlarning meliorativ holatini baholash va monitoringini
yuritishda zamonaviy axborot-kommunikatsiya texnologiyalaridan keng
foydalanishini;

dasturning 1-16-ilovalariga muvofiq prognoz koʻrsatkichlar doirasida irrigatsiya-
melioratsiya tadbirlarining loyiha-smeta hujjatlarini ishlab chiqishda energiya va
boshqa resurs tejamkor texnologiyalar qoʻllanilishini;

ushbu qarorda belgilangan prognoz koʻrsatkichlarga oʻz vaqtida erishilishini
taʼminlasin.

4. Tumanlar hokimliklari 13-ilovaga muvofiq meliorativ obyektlarni taʼmirlash
tiklash dasturlarini shakllantirish va ularda belgilangan tadbirlarning bajarilishini
taʼminlashga masʼul ekanliklari belgilab qoʻyilsin.

5. Amu-Qashqadaryo irrigatsiya tizimlari havza boshqarmasi (F.Siddiqov),
viloyat qishloq xoʻjaligi boshqarmasi (O.Boymirov), Kadastr agentligi viloyat
boshqarmasi (J.Usmonov), Raqamli texnologiyalar vazirligi hududiy shuʼbasi
(S.Aripov) Kosmik tadqiqotlar va texnologiyalar agentligi bilan hamkorlikda
sugʻoriladigan yerlarning meliorativ holatini baholash va monitoring qilishda axborot
kommunikatsiya texnologiyalari, geoaxborot tizimlari, masofaviy zondlash
texnologiyalari va uchuvchisiz uchish qurilmalaridan keng foydalanilishini taʼminlasin.

6. Amu-Qashqadaryo irrigatsiya tizimlari havza boshqarmasi (F.Siddiqov) har
chorakda Dasturning oʻz vaqtida va samarali ijro etilishi yuzasidan xalq deputatlari
viloyat Kengashiga axborot berib borsin. Bunda mazkur axborot keng jamoatchilikka
ommaviy axborot vositalari orqali yetkazilsin

7. Amu-Qashqadaryo irrigatsiya tizimlari havza boshqarmasi (F.Siddiqov),
viloyat gidrometeorologiya boshqarmasi (T.Toʻrayev) bilan birgalikda viloyatda suv
taʼminoti holatini tahlil qilib, zarur hollarda suv tanqisligining salbiy taʼsirini
yumshatish boʻyicha viloyat hokimligiga takliflar kiritib borsin.

8. Amu-Qashqadaryo irrigatsiya tizimlari havza boshqarmasi (F.Siddiqov),
viloyat teleradiokanali (J.Toʻychiyev) bilan birgalikda viloyatda mavjud suv
resurslaridan oqilona va samarali foydalanish, ularning behuda sarflanishining oldini
olish boʻyicha aholi va suv isteʼmolchilarining huquqiy ongi va madaniyatini
oshirish maqsadida joylarda targʻibot-tashviqot tadbirlari tashkil etilishini hamda
ommaviy axborot vositalari orqali keng yoritib borilishini taʼminlasin.



9. Mazkur qarorning ijrosini nazorat qilish viloyat hokimining qishloq va suv
xoʻjaligi masalalari boʻyicha birinchi oʻrinbosari - viloyat qishloq xoʻjaligi
boshqarmasi boshligʻi U.Uzakov zimmasiga yuklatilsin.

Viloyat hokimi M.Azimov

